საქართველოს შრომის, ჯანმრთელობისა და სოციალური დაცვის მინისტრი ალექსანდრე კვიტაშვილი წეროვანს ეწვია, სადაც სამინისტროს და ჩეხური ჰუმანიტარული ორგანიზაცია “HAND FOR HELP”-ის ერთობლივი პროექტის ფარგლებში ამბულატორიას საჩუქრად ახალი რენიმობილი გდაეცა.
“პროექტი ჩეხეთის მთავრობის დაფინანსებით განხორციელდა. ეს ადამიანები ჩვენთან დეკემბრიდან მუშაობენ. მათ ჩამოიტანეს, ააწყვეს და აღჭურვეს მცირე ზომის ამბულატორია და სასწრაფო დახმარების პუნქტი.
დღეს საჩუქრად ძალიან მაღალი დონის რეანიმობილი ჩამოიყვანეს, რომელიც წეროვანის გარდა სხვა დასახლებულ პუნქტებსაც მოემსახურება. “HAND FOR HELP”-მა ამ ამბულატორიისთვის მობილური რენდგენოგრაფი, ლაბორატორიის აღჭურვილობა და სტომატოლოგიური კაბინეტიც ჩამოიტანა. აქედან გამომდინარე მალე წეროვანში თანამედროვე სტანდარტების შესაბამისინ სამედიცინო ცენტრი გვექნება. ყოველივე ეს ჩეხური ჰუმანიტარული ორგანიზაციის დამსახურებაა, რისთვისაც დიდ მადლობას ვუხდი მათ.”_აღნიშნა ალექსანდრე კვიტაშვილმა.
“ჩვენ აქ ამბულატორია და სასწრაფო დახმარების პუნქტი ავაშენეთ და საჭირო ინვენტარით აღვჭურვეთ. ვფიქრობ ეს პროექტი მომავალშიც უნდა გაგრძელდეს, რადგანაც აქ ბევრი ადამიანი ცხოვრობს და მათ დახმარება ჭირდებათ.” – აღნიშნა პროექტის ინჟინერმა მიროსლავ ჯერიკოვსკიმ.
წეროვანის ამბულატორიაში და სასწრაფო დახმარების ცენტრში ქურთიდან და ახალგორიდან დევნილი ექიმები მუშაობენ. სამედიცინო დახმარების ეს პუნქტები კომპაქტურად ჩასახლებულ 2500 დევნილ ოჯახს ემსახურება
